Lets in Ostarie: Adam. “Un emigrant dal Camerun”

CE LIBRI ISAL?

“Adam - Un emigrant dal Camerun” al e un libri bilengal, talian e furlan, scrit di
Gianfranco Gallo.

Si trate di une storie che o podaressin defini une novele, ni tant lungje, ni tant curte, che
prime par furlan, e dopo par talian, e conte la storie di Adam, che dal Camerun al rive in
Fridl a cirl furtune. Al e stat publicat cul jutori de Pro Loco di Gjalarian zaromai un par di
agns fa e al si compon di 142 pagjinis.

MA CUI ISAL I’AUTOR?

Gianfranco Gallo al e dal 48, al e di Gjalarian e al € un nestri contecurtar Plume di Ingjustri,
che cuant che al pues nus regale simpri cualchi biele conte. Al e di sigure plui cognossiit pes
poesiis, stant che no dome o vin let achi il so libri Amor une peraule tal me cor, ma al e stat
di spes premiat in concors. L’Ostir al a ancje vit il plasé di tigni a batesim chest libri propite
a Gjalarian.

MA CE ISAL DENTRI, DI PRECIS?

Une storie semplice e biele, che in chescj timps dula che no si rive adore a parasi dal razism
e dula che il spirt cristian al par jessi lat a platasi, nus conte di un emigrant (e no di un
imigrat, come che sin usats). Adam, par cas, al finis par discuvierzi che il Friiil nol &
dome il puest dula che al sta cirint fortune - lant a vendi strafanics pes cjasis - ma
al e ancje la tiere di dula che a son i soi vons. E anzit... al rivara propit a Gaeran, paisut
de basse furlane, dula che al cjatara Zuan. Di chi, il rapuart tra Zuan e Adam, al met lidris, e

si capissara che intes diferencis si plate la sioretat di spirt e di ctr.

MA A CUI PUEDIAL PLASE?

A ducj chei che a an voie di sintisi conta une storie semplice, che e cjacare di bogns
sintiments, e dula che I'unic vér antagonist al e il timp e il vivi, che a passin e a cambin par
ducj. No si a di spietasi maraveis narativis, ma scletece, tenerece e semplicitat di che
gjenuine. Al & une vore util ancje par chei che ur plasares lei par furlan ma a son inmo

insiglirs, stant che al ¢ il talian subit dadr.
E SE O Al VOIE DI CJOLILU?

Al e un libri che lu si cjate lant a cjata I'autor o magari chei de Pro Loco di Gjalarian. Si pues
in ogni cas cjapa une cerce achi su Contecurte.

Contecurte - Ostarie leterarie par furlan | 2


https://www.contecurte.eu/2014/12/adam-un-emigrant-dal-camerun/
http://www.contecurte.eu/

